
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ  1-Ի N 890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Հայաստանի Հանրապետության կառավարության 01․06․2023թ․ N890-Ն որոշմամբ սահմանվել է պաշտոնական այցով Հայաստանի Հանրապետություն ժամանած անձանց անվտանգությունը պահպանելու և պաշտպանելու նպատակով ուղեկցելու ընթացքում օտարերկրյա անվտանգության մարմինների և ներկայացուցիչների կողմից զենք ներկրելու, արտահանելու, կրելու և տեղափոխելու (փոխադրելու) կարգը։
Վերը նշված կարգով նախատեսված դրույթների գործնական կիրառման արդյունքում առաջացել են մի շարք խնդիրներ, որոնց լուծման և որոշ դրույթների հստակեցման նպատակով առաջացել է տվյալ որոշման մեջ փոփոխությունների իրականացման անհրաժեշտություն՝ որոշմամբ կիրառվող հասկացությունների շտկման, մաքսային մարմինների կողմից իրականացվող գործողությունների հստակեցման և մաքսային օրենսդրությանը համապատասխանեցման նպատակներով։
 Կարգավորման առարկան, ակնկալվող արդյունքը.
Նախագծով մասնավորապես նախատեսվում է՝
1) որոշմամբ կիրառվող՝ «մաքսային սահման» հասկացությունը փոխարինել «պետական սահման» հասկացությամբ՝ հիմք ըդնունելով այն, որ մաքսային սահմանն ըստ Եվրասիական տնտեսական միության մաքսային օրենսգրքի հասկացությունների՝ ներառում է Եվրասիական տնտեսական միության անդամ պետությունների մաքսային տարածքների սահմանները, իսկ որոշմամբ կարգավորվում են ՀՀ սահմանով խնդրո առարկա ապրանքների փոխադրման հետ կապված հարաբերություններ․
2) խմբագրել որոշմամբ հաստատված կարգի 5-րդ կետը՝ դրանցով կարգավորվող հարաբերությունները համապատասխանեցնելով մաքսային օրենսդրությամբ սահմանված դրույթներին՝ մասնավորապես, մաքսային մարմինների կողմից մաքսային հսկողության իրականացման ընտրողականության դրույթներին։ Միաժամանակ, արձանագրությանն առնչվող նորմն առաջարկվում է հանել կարգից, քանի որ արձանագրության կազմման և պահպանմանն առնչվող դրույթներն արդեն իսկ կարգավորված են մաքսային օրենսդրությամբ։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի բխում ռազմավարական փաստաթղթերից։
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։


